REPUBLIKA E SHQIPERISE

KOMISIONERET PUBLIKE

Nr. prot. Tirané, mé 22.7.2019

Lénda: Parashtrimet pérfundimtare té Komisionerit Publik né seancén gjygésore prané
Kolegjit té Posagém té Apelimit, daté 22.7.2019, pér ¢éshtjen gé i pérket subjektit té
rivlerésimit znj. Nertina Kosova, magjistrate/gjyqtare prané Gjykatés sé Apelit pér
Krime té Rénda

Té nderuar anétaré té trupit gjykues,

Referuar nenit 302 té Kodit té Procedurés Civile, pasi u administruan, shqyrtuan dhe iu
nénshtruan debatit gjyqgésor té gjitha shkaget e ankimit, prapésimet dhe provat e paragitura nga
subjekti i rivlerésimit, Komisioneri Publik parashtron pretendimet e tij pérfundimtare né kété
gjykim.

Né vlerésim té Komisionerit Publik, shgyrtimi gjygésor nga ana e Kolegjit mbi bazén e
shkageve té ankimit, né referencé té nenit 179/b, pika 5, i Kushtetutés, nenit C, pika 2, neni F,
pika 2 dhe 3 e aneksit t¢ Kushtetutés dhe ligjit nr. 84/2016, evidentoi disa mangési té
konstatuara gjaté hetimit té céshtjes nga ana e Komisionit.

Kéto mangési u vérejtén né disa elemente té kontrollit té kriterit t& pasurisé si: saktésia dhe
mjaftueshméria e deklarimit té pasurisé (periodike/Vetting), pérmbushja e detyrimeve
financiare, hetimi né ményré shteruese i burimit té ligjshém té krijimit té pasurisé, té ardhurave
dhe likuiditeteve. Ky hetim né rastin konkret ishte i domosdoshém, si pér sa i takon subjektit
té rivlerésimit, ashtu edhe personave té lidhur/té tjeré té lidhur me t€, me géllim krijimin e
bindjes mbi besueshméring, né vlerésimin e kétij kriteri.

Komisioneri Publik vleréson se shqyrtimi gjygésor i késaj c¢éshtjeje, né vlerésimin e
pérgjithshém té procedurave té procesit té rivlerésimit, provoi nevojén gé pér raste té ngjashme,
kur rrethanat faktike dhe juridike e lejojné, merita dhe kérkimi i ankimit té Komisionerit Publik
té jeté alternativ kundrejt juridiksionit kontrollues té Kolegjit, pasi sikundér ky rast déshmoi,
té gjitha shkaget e ankimit té Komisionerit Publik, né referencé té nenit 52, té ligjit nr. 84/2016,
gjetén pérgjigje nga rreth 70 prova té reja, té paragitura nga subjekti i rivlerésimit gjaté
shqyrtimit gjygésor?.

Ky fakt, né vlerésimin e Komisionerit Publik, e bén té justifikuar vendimmarrjen e kétij trupi

gjykues pér lénien né fuqi té vendimit nr. 43/2018, té Komisionit, por me njé tjetér arsyetim.
Komisioneri Publik vleréson se vendimi pérfundimtar i kétij trupi gjykues duhet té pérfshijé né

! Subjekti ka paragitur dhe jané administruar, pérfshiré kétu edhe prova té reja: (i) 61 akte (gjithsej 365 fleté), né seancén e
datés 12.6.2019; (ii) 8 akte (gjithsej 32 fleté), né seancén e datés 3.7.2019 dhe (iii) 2 akte lidhur me shpenzimet e subjektit pér
udhétimet jashté vendit, né seancén e datés 19.7.2019.

arsyetimin e tij ligjor ¢éshtjet e patrajtuara gjaté shqyrtimit té ¢éshtjes né Komision, té cilat u
hetuan gjaté gjykimit, si rrjedhojé e shkageve té ngritura né ankim. Céshtje té tilla kéto si:
cilésimi i té atit té subjektit si person tjetér i lidhur, né cilésiné e kryefamiljarit, analiza
financiare e kryer pér kété géllim dhe nevoja né pércaktimin drejt té gjendjes sé fakteve, gé
kané lidhje me kontrollin dhe burimin e ligjshém té pasurisé sé subjektit té rivlerésimit dhe
personave té tjeré té lidhur me té, nén dritén e provave té reja té administruara.

Duhet mbajtur né konsideraté fakti se edhe veté subjekti i rivlerésimit i gmoi shkaget e ankimit
té ngritura nga Komisioneri Publik né cilésiné e barrés sé provés dhe, me géllim rritjen e
efektivitetit té procesit, bazuar né nenin 48 dhe 52 té ligjit nr. 84/2016, kérkoi ajo veté celjen e
hetimit gjygésor dhe administrimin e provave té reja.

Komisioneri Publik, né vlerésim té fuqisé provuese, té provave té administruara, né raport me
secilin shkak ankimi, parashtron si vijon:

I. Lidhur me verifikimin e burimit té ligjshém pér krijimin e té ardhurave té ligjshme
né vlerén 1.000.000 leké, té cilat kané shérbyer né krijimin e pasurisé sé deklaruar
nga subjekti, apartament banimi (rr. “*** ***”_ Tirang)

Pér kété shkak ankimi, Komisioneri Publik, né zbatim edhe té orientimit té dhéné nga Kolegji
i Posacém i Apelimit né vendimin (JR) nr. 7/2019, vlerésoi se hetimi, analiza financiare dhe
arsyetimi i Komisionit ishte jo e ploté dhe, pér rrjedhojé, nuk dilte né konkluzione té bazuara
né njé interpretim té drejté té ligjit nr. 84/2016.

Nevoja pér kryerjen e njé analize té re financiare ishte evidente, né vlerésimin e burimit té
ligjshém té kétyre té ardhurave té ligjshme, duke kualifikuar té atin e subjektit té rivlerésimit,
Z.x** ***si person tjetér té lidhur, né cilésing e tij si kryefamiljar i familjes Kosova, sipas
deklarimeve té subjektit té rivlerésimit dhe gjendjes familjare té saj, vértetuar nga aktet e
gjendjes civile.

Késaj kérkese procedurale, Kolegji, né konsideraté edhe té provave té paragitura nga subjekti
i rivlerésimit?, iu pérgjigj duke kryer dhe véngé né dispozicion té paléve njé analizé financiare
paraprake, hartuar né tri variante lidhur me zérin “shpenzime jeté€sore”, e pér té€ cilén
Komisioneri Publik mbajti géndrim né seancén e méparshme.

Né vlerésimin e Komisionerit Publik, kjo analizé financiare béri t& mundur verifikimin e
origjinés dhe burimit té ligjshém té té ardhurave té ligjshme prej 1.000.000 leké, té pérdorur
nga ana e subjektit sipas kontratés sé sipérmarrjes sé shtatorit 2006, né favor té shoqérisé «***”
sh.p.k, burim i cili, sipas késaj analize, identifikohet gartésisht né té ardhurat e ligjshme té
familjes Kosova, administruar nga personi tjetér i lidhur, i ati i subjektit, z.*** ***,

Komisioneri Publik nénvizon faktin se né kété analizé financiare, njé pjesé e bursés studentore,
qé subjekti i rivlerésimit kishte pérfituar né vitin 1999, nga MPJ e Republikés sé Italisé, ishte
pérfshiré né zérin e té ardhurave té ligjshme. Provat e reja té administruara né kété gjykim nga
ana e subjektit té rivlerésimit, té marra nga sistemi bankar italian, té vértetuara dhe té marra né
formén e duhur nga autoritetet italiane,® provuan faktin e kursimit té shumés pérkatése, pérpara
datés sé kthimit té subjektit né atdhe.

2 Referohuni né legjendén e provave, té numértuara nga 1-9.
3 Referohuni né legjendén e provave, té numértuara, nr. 7 dhe 8, paragitur né seancén e datés 12.6.2019, si dhe 3 prova té reja,
paraqitur nga subjekti né seancén e datés 3.7.2019.

Il. Lidhur me nevojén pér verifikimin e rrethanave faktike e juridike dhe lidhja e tyre
me subjektin e rivlerésimit, pér transfertén bankare té kryer nga i véllai (burimi i
ligjshém)

Né pérgjigje té kétij shkaku ankimi dhe pyetjeve té dala nga shqyrtimi gjygésor i Kolegjit,

subjekti i rivlerésimit prapésimet e saj i shogéroi me aktet pérkatése, pér té cilat, sipas nevojés

sé hetimit, bazuar né nenin 48 dhe 52 té ligjit nr. 84/2016, kérkoi administrimin e tyre né
cilésing e provés®,

Komisioneri Publik, sikundér mbajti géndrim edhe né seancén e datés 21.6.2019, vlerén
provuese té kétyre akteve i gmoi me réndési, pasi ato rrézuan ¢do dyshim té arsyeshém mbi
kété transferté bankare. Aktet e reja té administruara mbi kété shkak ankimi provuan se
transferta e kryer nga i véllai i subjektit té rivlerésimit, né njé llogari bankare jashté vendit, né
asnjé rrethané faktike e ligjore nuk mund té lidhet me subjektin e rivlerésimit, té ardhurat e saj
apo familjaréve té saj, me géllim vlerésimin e origjinés dhe ligjshmérisé sé burimit té tyre.

Né vlerésimin e Komisionerit Publik, provat e administruara pér kété shkak ankimi, mé sé paku
treguan se Vvéllai i subjektit t& rivlerésimit ka vepruar si pérfagésues i interesit tregtar té
shoqérisé “***” sh.p.k, pasi né to identifikohet si llogaria bankare dérguese, ajo pritése,
pérfituese né Mbretériné e Bashkuar dhe géllimi i saj. Situaté faktike kjo e shogéruar me njé
séré veprimesh té tjera financiare, té kryera dhe nénshkruara nga véllai i subjektit té rivlierésimit
pér llogari t&€ shoqéris€ “***” sh.p.k, si deklarata doganore, fatura tatimore, mandatpagesa etj.

Kjo vijimési e procesit té provueshmérisé sé fakteve té sipércituara, né vlerésimin e
Komisionerit Publik mbéshtet pretendimin e subjektit té rivlerésimit, se transferta bankare e
mésipérme nuk ndikon né vlerésimin e kriterit té pasurisé sé rastit konkret.

I11. Lidhur me huan e marré nga i ati i subjektit, z.*** *** nga shtetasi z.*** ***,

Subjekti i rivlerésimit, né pérgjigje té kétij shkaku ankimi, bazuar né nenin 48 dhe 52 té ligjit
nr. 84/2016, kérkoi administrimin e njé deklarate noteriale té paléve té pérfshira né
marrédhénien e huas, njé séré aktesh té Iéshuara nga ZVRPP Elbasan, si dhe kontrata té
ndryshme sipérmarrje té nénshkruara nga huadhénési, shtetasi ***.*** me géllim vértetimin
e kohés sé marrjes sé késaj huaje, géllimin e deklaruar, origjinén dhe burimin e ligjshém té
huas®.

Komisioneri Publik, né vijim té géndrimit té tij né seancén e datés 21.6.2019, vleréson se kéto
akte té paraqgitura nga subjekti, té analizuara né harmoni edhe me aktet e tjera, i pérgjigjen dhe
provojné té kundértén e shkakut té ankimit, lidhur me kohén e marrjes sé njé pjese té huas né
cash, moment i cili do té pércaktonte edhe vlerésimin ligjor, nése kjo hua do té trajtohet ose jo
si e marré nga personi tjetér i lidhur, i ati i subjektit t& rivlerésimit, né kuptim té ligjit
nr. 84/2016.

Pér Komisionerin Publik, aktet e administruara provojné se nuk ka ndonjé indicie apo rrethané
faktike gé té pérfshijé, né ményré té drejtpérdrejté apo té térthorté, subjektin e rivlerésimit né
kété marrédhénie huaje, me géllim vlerésimin e besueshmérisé sé saj né raport me procesin e
rivlerésimit.

4 Referohuni né legjendén e provave, té numértuara nga nr. 10-48, paragitur né seancén e datés 12.6.2019, si dhe 3 prova té
paragitura né seancén e datés 3.7.2019.
5 Referohuni né legjendén e provave, té numértuara nga nr. 49-58, paragitur né seancén e datés 12.6.2019.

IV. Pér likuiditetet e padeklaruara té subjektit té rivlerésimit dhe personave té
lidhur/tjeré té lidhur me té

Né ngritjen e kétij shkaku ankimi, Komisioneri Publik éshté bazuar né dokumentacionin

bankar, ku vérehet se subjekti i rivlerésimit dhe personi i lidhur/tjetér i lidhur me té, i ati, nuk

kané deklaruar plotésisht e saktésisht likuiditetet, né formén e llogarive bankare, bashkemérore,

né deklaratat periodike vjetore, konstatim ky deri né momentin kur subjekti i rivlerésimit, si né

aspektin fizik dhe até ligjor, ndahet nga trungu familjar dhe nuk deklaron llogari bashkemérore.

Duke mos pérséritur faktet, rrethanat dhe géndrimin e Komisionerit Publik pér kété shkak
ankimi, pérfundimisht vértetohet se likuiditetet e deklaruara dhe ato té gjendura né llogarité
bankare kané si burim té vetém té ardhurat e ligjshme nga paga e subjektit té rivlerésimit (burim
i ligjshém), bazuar né kérkesat e ligjit nr. 9049, daté 10.4.2003, “Pér deklarimin dhe kontrollin
e pasurive, t€ detyrimeve financiare t€ t€ zgjedhurve dhe té disa n€punésve publiké”, té
ndryshuar. Me gjithé kéto rrethana fakti dhe ligjore, subjekti gjendet né kushtet e deklarimit té
pasakiteé.

Pér sa i pérket llogarive bankare té padeklaruara té té atit deri né vitin 2010, té cilat gjithashtu
ishin pjesé e shkageve té ankimimit t¢ Komisionerit Publik, analiza financiare e Kolegjit tregoi
se kéto likuiditete né llogari bankare ishin krijuar nga té ardhurat e pérbashkéta té ligjshme té
familjes Kosova. Gjithashtu, referuar pasgyrave té lévizjeve bankare té té atit, konstatojmé se
z.¥** *** | |ikuiditetet té cilat deri né vitin 2005 i kishte t& investuara né bono thesari, né
shumén 1,900,000 leké, né vitin 2006 i kalon né llogari depozite, duke zvogéluar shumén e
depozituar né 1,100,000 leké. Periudha e zvogélimit té depozités, pra viti 2006, pérkon me
periudhén kur i ati i subjektit ka kontribuar né dhénien e shumés 1,000,000 leké, pér pagesén
e apartamentit®. Lévizjet bankare té likuiditeteve té té atit vértetojné pagesén dhe burimin e
shumés sé véné né dispozicion nga familja Kosova pér subjektin N. K.

Komisioneri Publik, pér kété gjendje t& konstatuar, mban né konsideraté se objekti i hetimit
dhe i vlerésimit té pasurisé ndaj subjekteve gé i nénshtrohen procesit té rivlerésimit, pérfshin
si kontrollin e saktésisé dhe até té mjaftueshmérisé sé deklarimeve né deklaratat periodike dhe
até Vetting, ku né c¢do rast subjekti i rivlerésimit ka detyrimin té shpjegojé bindshém
ligjshmériné e burimit té krijimit té pasurisé sé tij dhe té personave té lidhur/té tjeré té lidhur
me té (pasuri e paluajtshme/e luajtshme/likuiditete).

Né véshtrim té kétij detyrimi ligjor, dhe pér sa kohé gé né rastin konkret nuk ka rrethana apo
fakte gé té justifikojné dyshime mbi ligjshmériné e burimit té krijimit, pasaktésité né deklarimet
periodike té subjektit té rivlerésimit, znj. Kosova nuk mund t’i jepet pesha dhe roli, e tillé sa,
gé né zbatim té dispozitave kushtetuese e atyre ligjore té gjejé zbatim masa disiplinore.

V. Lidhur me shkakun “Céshtje té tjera”, trajtuar né prg. 22 té ankimit

Komisioneri Publik, bazuar né provat e administruara nga Komisioni, konstatoi se personi
tjetér i lidhur, i ati i subjektit té rivlerésimit, né vitin 2000, kishte bleré njé automjet me targé

6 Nga verifikimi i pasqyrave té lévizjeve bankare té *** *** Bank, konstatojmeé se z. *** *** né daté 4.9.2006, ka térhequr
shumén 600,000 leké, e cila pérkon me datén e lidhjes sé kontratés sé sipérmarrjes dhe datén e likuidimit té shumés pér blerjen
e apartamentit nga subjekti i rivlerésimit.

*** né shumén 880.000 leké, dhe se né fashikullin e DPSHTRR-sé, ndér té tjera, gjenden té
administruara akte nga AMF-ja (shkresa nr.*** prot., daté ***.1.2018), té cilat konfirmonin se
pér kété automjet, pér subjektin e rivlerésimit jané léshuar policat e sigurimit TPL gjaté
periudhés 2007 - 2009. Né dosje té Komisionit gjenden dhe njé séré aktesh nga DRSHTRR
Elbasan, sipas té cilave subjekti kishte pasur kété automjet né pronési (shkresé nr.*** prot.,
daté ***2.2018, shkresa nr.*** prot.,, daté ***.3.2018 dhe shkresa nr.*** prot., daté
*** 4.2018).

Referuar kétyre akteve, rezultonte se subjekti i rivlerésimin nuk kishte deklaruar né deklaratat
respektive vjetore kété automjet né pronési apo pérdorim, si dhe burimin e ligjshém té krijimit
té késaj pasurie.

Subjekti i rivlerésimit, né pérgjigje té nevojave pér hetim té kérkuara nga Komisioneri Publik
pér kété shkak ankimi, bazuar né nenin 48 dhe 52 té ligjit nr. 84/2016, sé bashku me shpjegimet
e datés 12.6.2019, paragiti njé séré aktesh’, nga ku rezulton se AMF-ja dhe kompania siguruese
kané pranuar se ka pasur njé gabim material né prezantimin drejt té faktit dhe se pér periudhat
respektive rezulton i siguruar vetém personi tjetér i lidhur, i ati i subjektit té rivierésimit®,

Lidhur me burimin e ligjshém pér blerjen e kétij automjeti, gjaté shqyrtimit gjygésor, subjekti
i rivlerésimit dorézoi dhe kérkoi nga Kolegji administrimin né cilésing e provés té disa akteve®,
nga vlerésimi i té cilave Komisioneri Publik ¢mon se ato provojné, sikundér rezultoi dhe nga
analiza financiare paraprake e Kolegjit, se personi tjetér i lidhur, i ati i subjektit té rivlerésimit,
nén regjimin e ekonomisé sé pérbashkét familjare, ka pasur té ardhura té ligjshme té
mjaftueshme pér blerjen e kétij automjeti.

V1. Kérkimi pérfundimtar

Nga sa u parashtrua mé sipér, Komisioneri Publik, né vlerésimin térésor té té gjithé provave té
administruara gjaté shqyrtimit dhe hetimit gjygésor té késaj céshtjeje, i kérkon kétij trupi
gjykues Iénien né fugi me njé tjetér arsyetim té vendimit nr. 43, daté 18.7.2018, té Komisionit
té Pavarur té Kualifikimit, pér subjektin e rivlerésimit, znj. Nertina Kosova.

KOMISIONERI PUBLIK
Florian BALLHYSA

7 Referohuni .24 dhe né vijim té shpjegimeve té subjektit té rivlerésimit, té datés 12.6.2019.

8 Nga AMF-ja éshté saktésuar se nga policat e sigurimit TPL me numér serial ***, periudhé sigurimi ***.4.20017 deri
*** 4.2008 dhe polica TPL me numér serial ***, periudhé ***.4.2008 deri ***.4.2009, pér mjetin me *** targé, rezulton i
siguruar vetém z. *** *** gj dhe shkresa pérmes sé cilés shogéria *** ka konfirmuar se policat jané léshuar pér mjetin ***,
me té siguruar z.*** ***,

9 (i) Akt-marréveshije pér premtim shitblerje toke bujgésore nr.*** regj., daté ***.6.1999; (ii) Vértetime té Késhillit t& Rrethit
Elbasan, daté ***.6.1999, né emeér te *** g *** ***

(iii) Akti i marrjes sé tokés né pronési né emér té *** ***x g *xx xx*. (jy) Kérkesé e Késhillit t& Qarkut, daté ***.5.2016; (v)
Shkresé nr.*** prot., daté ***.5.2016 e Késhillit té Qarkut Elbasan; (vi) Autorizim, daté ***.5.1993, i Késhillit té Rrethit
Elbasan dhe (vii) Relacion dhe kérkesé, daté ***.7.1993. Pérfundimisht, regjistrimi i kalimit t& pronésisé, té cilit i referohet
akti i vitit 1999, éshté kryer né vitin 2014, konform legjislacionit té regjistrimit té pasurive té paluajtshme, I&shuar certifikata
e pronésisé, pér rrjedhojé jané shlyer dhe detyrimet tatimore pérkatése.

